Heerlikheid : Doxa:

Afgelei uit dokeo - om voor te kom; verteenwoordig ‘n opinie, ‘n warde-hegting, en daarom die eer wat kom uit ‘n goeie opinie.

Word gebruik ivm die handelinge en aard van God in Sy self manifestasie, nl wat Hy in wese is en doen, en wat vertoon word in watter wyse Hy Hom ook ook openbaar, en spesifiek in die persoon van Christus, in Wie Sy heerlikheid uitgestraal is, en altyd sal doen

Jn 17:5 : En nou Vader, verheerlik My by Uself met die heerlikheid wat Ek by U gehad het voordat die wêreld was.

Jn 17:24 : Vader, Ek wil dat waar Ek is, hulle wat U My gegee het, ook saam met My sal wees sodat hulle My heerlikheid kan aanskou wat U My gegee het, omdat U My liefgehad het voor die grondlegging van die wêreld.

Heb 1:3 : Hy, wat die afskynsel is van Sy heerlikheid (radiance, brightness of His glory)  en die afdruksel van Sy wese en alle dinge dra deur die woord van Sy krag…

Dit is vertoon in die handelinge en karakter van Christus gedurende Sy aardse omwandeling;

Jn 1:14 : En die Woord het vlees geword en het onder ons kom woon en ons het Sy heerlikheid aanskou, ‘n heerlikheid soos van die Eniggeborene wat van die Vader kom- vol van genade en waarheid.

Jn 2:11: Hierdie eerste een van Sy tekens het Jesus te Kana in Galilea gedoen; en Hy het Sy heerlikheid ge-openbaar, en Sy dissipels het in Hom geglo. (In Kana het Hy sy genade en mag ge-openbaar en dit verteenwoordig Sy heerlikheid)

Jn 11:4: En toe Jesus hoor dat hy siek was sê Hy: Hierdie siekte is nie tot die dood toe nie, maar tot die heerlikheid van God, sodat die Seun van God daardeur verheerlik kan word.

Jn 11:40 : Jesus sê vir haar: Het Ek nie vir jou gesê, as jy glo sal jy die heerlikheid van God sien nie?

Die heerlikheid van God vertoon in die opstanding van Jesus:

Rom 6:4: Ons is dus saam met Hom begrawe deur die doop in die dood, sodat net soos Christus uit die dode opgewek is deur die heerlikheid van die Vader, ons ook so in ‘n nuwe lewe kan wandel.

Ook in Sy hemelvaart en verhoging:

1 Pet 1:21: julle at deur Hom glo in God wat Hom uit die dode opgewek het, en Hom heerlikheid gegee het, sodat julle geloof en hoop op God kan wees.

Ook op die berg van Verheerliking:

2 Pet 1:17:Want Hy het van God die Vader eer en heerlikheid ontvang toe hierdie stem uit die luisterryke heerlikheid tot Hom gekom het: Dit is My geliefde Seun in Wie Ek ‘n welbehae het.

Rom 1:23 : en die heerlikheid van die onverganklike God verander in die gelykvormigheid van die beeld van ‘n verganklike mens en van voëls en van viervoetige  en kruipende diere.

Die gemanifesteerde volmaaktheid van Sy karakter byvoorbeeld Sy geregtigheid

Rom 3:23: Want almal het gesondig en dit ontbreek hulle aan die heerlikheid van God

Sy mag, wat tekenend is van Sy heerlikheid:

Kol 1:11 en met alle krag bekragtig word volgens die mag van Sy heerlikheid tot alle lydsaamheid en lankmoedigheid met blydskap.

Ef 1:6 :tot lof van die heerlikheid van  Sy genade waarmee Hy ons begenadig het in die Geliefde

Ef 1:12: sodat ons kan wees tot lof van Sy heerlikheid , ons wat reeds tevore op  Christus gehoop het.

Ef 1:14 : HG… wat die onderpand is van ons erfdeel om sy eiendom te verlos tot lof van Sy heerlikheid
Ef 1:17 : dat die God van onse Here Jesus Christus, die Vader van die heerlikheid, aan julle die Gees van wysheid en openbaring in kennis van Hom mag gee. (Die Vader as die Bron vanwaar alle heerlikheid kom)

Die karakter van God soos dit sigbaar word deur Christus en deur gelowiges:

2 Kor 3:18: En terwyl ons almal met onbedekte gesig soos in ‘n spieël die heerlikheid van die Here aanskou, word ons van gedaante verander na dieselfde beeld, van heerlikheid tot heerlikheid, as deur die Here wat die Gees is.

2 Kor 4:6 :Want God wat gesê dat daar uit die duisternis lig moet skyn - dit is Hy wat in ons harte geskyn het om die verligting te bring van die kennis van die heerlikheid van God in die aangesig van Jesus Christus.

Die  toestand van geseëndheid wat gelowiges sal belewe hierna deurdat hulle soos Christus verander sal wees:

Rom 8:18:  Want ek reken dat die lyding van die teenwoordige tyd nie opweeg teen die heerlikheid wat aan ons geopenbaar sal word nie.

Rom 8:21:  in die hoop dat ook die skepping self vrygemaak sal word van die slawerny van die verganklikheid tot die vryheid van die heerlikheid van die kinders van God.

Fil 3:21: Christus..  wat ons vernederde liggaam van gedaante sal verander, om gelykvormig te word aan Sy verheerlikte liggaam volgens die werking waardeur Hy ook alles aan Homself kan onderwerp.

1 Pet 5:1 : Ek vermaan die ouderlinge onder julle, ek ‘n mede-ouderling en getuie van die lyde van Christus, wat ook ‘n deelgenoot is van die heerlikheid wat geopenbaar sal word:

1 Pet 5:10: En mag die God van alle genade self, wat ons geroep het tot Sy ewige heerlikheid in Christus Jesus, nadat ons ‘n kort tydjie gely het, julle volmaak, bevestig, versterk en grondves!

Op 21:11:  (Nuwe Jerusalem) en dit het die heerlikheid van God gehad, en sy lig was soos ‘n baie kosbare steen, soos die kristalhelder jaspissteen.

Die bonatuurlike helderheid en heerlikheid at uit God straal - soos die shekinah heerlikheid in die wolkkolom en vuurkolom en in die allerheiligste

Lk 2:9 En meteens staan daar ‘n engel van die Here by hulle, en die heerlikheid van die Here het rondom hulle geskyn en groot vrees het hulle oorweldig.

Hand 22:11 Toe ek dan weens die glans (glory) van daardie lig nie kon sien nie, is ek deur my metgeselle by die hand gelei  en het in Damaskus gekom

Rom 9:4:  Hulle is Israeliete aan wie die aanneming tot kinders behoort en die heerlikheid en die verbonde en die wetgewing en die erediens en die beloftes.

2 Kor 3:7:  En as die bediening van die dood, met letters op klippe gegraveer, in heerlikheid was, sodat die kinders van Israel nie die oë kon vestig op die aangesig van Moses vanweë die heerlikheid van sy aangesig, at tog moes vergaan…

Jak2:1: My broeders,laat julle geloof in Onse Here Jesus Christus, die Here van die heerlikheid, nie wees met die aanneming van die persoon nie.

Gebruik mbt Christus se terugkeer:

Tit 2:13 : terwyl ons die salige hoop en die verskyning van die heerlikheid verwag van die grote God en ons Verlosser, Jesus Christus.

Natuurlike heerlikheid - soos die van hemelse liggame:

 1 Kor 15:40, 41 En daar is hemelse liggame en aardse liggame; maar die heerlikheid van die hemelse is anders as die van die aardse. Anders is die heerlikheid van die son en anders die heerlikheid van die maan en anders die heerlikheid van die sterre; want die een ster verskil in heerlikheid van die ander ster.

Goeie reputasie,  aanprysing, eer

Lk 14:10:  Maar wanneer jy genooi is, gaan en neem die agterste plek in; sodat wanneer hy kom wat jou genooi het, hy vir jou kan sê: Vriend, gaan hoër op! Dan sal jy eer (glory,worship) hê voor die wat saam met jou aan tafel is.

Jn 5:41 : Eer (glory, honour) neem Ek van die mense nie aan nie.

Jn 7:18 : Hy wat uit homself spreek, soek sy eie eer (glory); maar hy at die eer soek van die Een wat hom gestuur het, Hy is waaragtig en daar is geen ongeregtigheid in Hom nie.

Jn 8:50: En Ek soek nie My eer (glory) nie; daar is Een wat dit soek en wat oordeel

Jn 12:43:Want hulle het die eer (glory, praise) van mense meer liefgehad as die eer van God.

2 Kor 6:8: deur eer(glory) en oneer deur slegte en goeie gerug, as verleiers en tog waaragtig

Fil 3:19: Hulle einde is die verderf, hulle god is die buik en hulle eer is in hulle skande; hulle bedink aardse dinge

Heb 3:3 :Want Hy is meer  heerlikheid waardig geag as Moses, namate hy wat die huis gebou het, meer eer het as die huis.

Die mens as verteenwoordiging van die gesag van God:

1 Kor 11:7 :Want ‘n man moet die hoof nie bedek nie, omdat hy die beeld en heerlikheid van God is; maar die vrou is die heerlikheid van die man.

1 Thess 2:6 :Ook het ons nie eer van mense, of van julle of van ander gesoek nie, al kon ons as apostels van Christus met gesag optree.

Die woord word gebruik in die lofprysing tot God:

Lk 17:18: Was daar niemand onder hulle te vinde wat omgedraai het om God te verheerlik (to give glory to God) behalwe hierdie vremdling nie?

Jn 9:24 : hulle roep toe vir die tweede keer die man wat blind was, en sê vir hom: Gee  aan God die eer (glory); ons weet dat hierdie man ‘n sondaar is.

Hand 12:23 En onmiddelik het ‘n engel van die Here hom getref, omdat hy die eer nie aan God gegee het nie; hy is deur wurms verteer en het gesterwe.

Gal 1:5 : aan wie die heerlikheid toekom in alle ewigehid! Amen.

Op 1:6: En ons gemaak het konings en priesters vir Sy God en Vader, aan Hom die heerlikheid en die krag tot in alle ewigheid! Amen.

Regverdiging (justification) - Dikaiosis

Beteken ‘n daad van regverdigverklaring of vryspraak. Word slegs 2 keer in Rom aangetref en beteken daar die vestiging van ‘n persoon as regverdig deur vryspraak van skul.

Rom 4:25: wat oorgelewer is ter wille van ons misdade en  opgewek is ter wille van ons regverdigmaking.

Beteken dat alles wat nodig was aan God se kant vir ons regverdigmaking is vervul in die dood van Christus. Op grond hiervan is Hy opgewek uit die dood. Nadat die versoening voltooi is , was de opstanding die bevestigende teendeel.

Rom 5:18:Daarom dan, net soos dit vir alle mense deur een misdaad  tot veroordeling gekom het, so ook is dit deur een daad van geregtigheid (dikaiomatos) vir alle mense tot regverdigmaking (dikaiosin) van die lewe.
Beteken wat lewe tot gevolg het. Die feit dat God aan die gelowige sondaar regverdigheid toereken het te make met God se vrye gawe van die ewige lewe in Christus.

Regverdigmaking - Dikaioma:

Beteken ‘n konkrete uitdrukking van regverdigheid - ‘n verklaring dat ‘n persoon of ‘n ding regverdig is en daarom die gevolg is van die regverdigmakingsproses of -daad. Drie betekenisse.

‘n Gebruik: Dit is wat God reg verklaar het, verwysende na Sy oordeel.

Luk 1:6:  En hulle was altwee regverdig voor God en het in al die gebooie en regte (dikaiomasin - ordinances)) van die Here onberispelik gewandel

Rom 1:32 : mense wat - al ken hulle die verordening (ordninace, judgement) van God goed, dat die wat sulke dinge doen, die dood verdien - die dinge nie alleen self doen nie, maar ook hulle goedkeuring skenk aan die wat dit doen.

Rom 2:26:  As die onbesnedene dan die verordeninge  ( ordinances) van die wet onderhou, sal sy onbesnedenheid dan nie as besnydenis gereken word nie? (die regverdige vereistes  deur die wet gevra)

Rom 8:4:  sodat die reg (ordnances, righteousness) vervul kon word in ons wat nie na die vlees wandel nie, maar na die Gees. (Kollektief - al die voorskrifte van die wet - alles wat dit as ritueel verlang)

Heb 9:1 : So het dan die eerste verbond sowel verordeninge (ordinances) vir die erediens, asook sy aardse heiligdom gehad. ( Voorskrifte gekoppel met die tabernakel ritueel)

Heb 9:10: Omdat dit net bestaan het in spys en drank en verskillende wassinge en vleeslike verordeninge wat opgelê is tot die tyd van herstelling.

Die oordeel van vryspraak waardeur God mense vryspreek van hulle skuld op die voorwaardes van Sy genade in Christus deur Sy soenoffer en hul aanvaarding van Christus deur geloof

Rom 5:16: En nie soos deur een wat gesondig het, is die gawe nie; want die oordeel was uit een tot veroordeling, maar die genadegawe is uit baie misdade tot vryspraak.

‘n Regverdige daad :

Rom 5:18:   Daarom dan, net soos dit deur een misdaad vir alle mense tot veroordeling gekom het, so ook is dit deur een daad van geregtigheid vir alle mense  tot regverdigmaking van die lewe.

Woord beteken nie karakter nie., maar die dood van Christus as ‘n voldane aksie in ooreenstemming met God se  karakter en raad.. Kan beteken ‘n dikreet van geregtigheid  - maar staan hier eerder vir die daad.

Op 15:4: Wie sal U nie vrees nie Here, en U Naam nie verheerlik nie? Want U alleen is heilig; want al die nasies sal kom en voor U aanbid, omdat U regverdige dade (ordinances)  openbaar geword het.

OP 19:8 : En aan haar is gegee om bekleed te wees met rein en blink fyn linne, want die fyn linne is die regverdige dade (righteous deeds, righteousness) van die heiliges 

Verlossing (Redemption) : Lutrosis:

In ‘n algemene sin die verlossing van die volk Israel asook die verlossende werk van Christus wat vrymaking bring deur Sy dood, van die skuld en mag van  sonde:

Lk 1:68 :Geloofd sy die Here, die God van Israel, omdat Hy Sy volk besoek het en vir hulle verlossing teweeg gebring het.

Lk 2:38: En sy het in dieselfde uur daar gekom en die Here geprys en van Hom gespreek met almal in Jerusalem wat die verlossing verwag het.

Heb 9:12: ook nie met die bloed van bokke en kalwers nie, maar met Sy eie bloed, een maal ingegaan in die heiligdom en ‘n ewige verlossing teweeg gebring.

Verlossing, Bevryding (deliverance): Apolutrosis:

‘n Versterkte vorm van Lutrosis. Beteken ‘n vrylating na die betaling van ‘n losprys.

Verlossing van fisiese marteling:

Heb 11:35: Vroue het hul dode deur opstanding teruggekry, en ander is gefolter en wou geen bevryding aanneem nie, om ‘n beter opstanding te kan verkry.

Die bevryding van God se mense by die Wederkoms van Christus met die heiliges:

Lk 21:28: En as hierdie dinge begin gebeur, kyk dan na bo en hef julle hoofde op omdat julle verlossing (redemption) naby is

Hierdie verlossing word vervul met Sy wederkoms

Vergifnis en regverdigmaking en vrymaking agv die werk van Jesus Christus  Dit kom deur die  verlossing wat in Christus Jesus is:

Rom 3:24: En hulle word deur Sy genade sonder verdienste geregverdig deur die verlossing wat in Christus Jesus is

Die vergifnis van ons oortredinge: dui aan die vrymaking van die skuld en verdoeming van sonde en die  inlywing in ‘n lewe van vryheid.

Ef 1:7 : In Hom het ons die verlossing deur Sy bloed, die vergifnis van die misdade na die rykdom van Sy genade

Kol 1:14 In wie ons die verlossing het deur Sy bloed, naamlik die vergifnis van ons sondes

Heb 9:15 : En daarom is Hy Middelaar van ‘n Nuwe Testament, sodat, terwyl daar ‘n dood plaasgevind het vir die verlossing van die oortredinge onder die eerste testament, die wat geroepe is, die belofte van ‘n ewige erfenis kan ontvang. (Verlos van die oortredinge self - nie van die gevolge van die oortredinge nie)

Die verlossing van die gelowige van die teenwoordigheid en mag van sonde, en van sy liggaam van slawerny aan korrupsie by die wederkoms

Rom 8:23: En nie alleen dit nie, maar ons self ook wat die eerstelinge   van die Gees het, ons sug ook in onsself in afwagting van die aanneming tot kinders, naamlik die verlossing (redemption) van ons liggaam.

1 Kor 1:30 Maar deur Hom is julle in Christus Jesus, wat vir ons geword het wysheid uit God en geregtigheid en heiligmaking en verlossing.

Ef 1:14: Wat die onderpand is (HG) van ons erfdeel om sy eiendom te verlos tot lof van Sy heerlikheid.

Ef 4:30 :En bedroef nie die Heilige Gees deur Wie julle verseël is tot die dag van verlossing.

Versoen (Propitiate) : Hilaskomai:

Is onder die sekulêre Grieke gebruik om die betekenis om die gode goedgunstiglik te stem, om hulle te paai, aangesien dit nie hulle basiese natuur was nie - maar iets wat eers verdien moet word. Dit word egter nie in die NT so gebruik nie. Dit word nooit gebruik van enige handeling waardeur  die mens God in ‘n gunstige verhouding of genadige posisie moet bring nie. God word versoen deur die die regverdiging van Sy heilige karakter waardeur  Hy deur Sy voorsiening in die versoenende offer van Christus met sonde afgereken het sodat Hy genade aan die gelowige sondaar kan bewys in die verwydering van sy sonde en sy skuld.

Lk 18:13 :  En die tollenaar het ver weg gestaan en wou selfs nie sy oë na die hemel ophef nie, maar het op sy bors geslaan en gesê: O God, wees my, sondaar genadig (propituous; merciful) (Om genadig te wees mbt ‘n persoon)

Heb 2:17:  Daarom moes Hy in alle opsigte aan Sy broeders gelyk word, sodat Hy ‘n barmhartige en getroue hoëpriester kon wees in die dinge wat in betrekking tot God staan, om die sondes van die volk te versoen.  (to make propitiation, to make reconciliation)

Reconciliation is hier die verkeerde woord. God moet nie versoen word met die mense nie, maar die mense met God. Die vyandskap bestaan nie aan God se kant nie, maar aan die mens se kant. God is onveranderlik en Sy houding teenoor manse verander slegs relatief - afhangend of hulle na Hom kom in die versoenende werk van Christus. Die versoenende werk aan die kruis is die die metode waardeur die hindernis wat sonde gebring het afgebreek word. Deur Sy lewe as ‘n offer te gee maak Christus die mag van sonde tot niet om die gelowige en God te skei.

In die OT is die woord kaphar wat gebruik word in verband met ‘n bedekking, ‘n brandoffer, ‘n skuldoffer, vrede-offer. Ook die ram wat ge-offer word met die toewyding van die hoëpriester, en die bloed op die altaar wat versoening doen vir die sile van die volk . Die mens het sy lewe prysgegee as gevolg van sonde en God het die enigste weg gegee  waardeur ewige lewe verkry kan word, naamlik die vrywillige neerlê van Sy Seun se lewe, onder Goddelike straf.

Versoening (Propitiation) - Hilasterion:

Word van Christus self gebruik:

Rom 3:25: Hom het God voorgestel in Sy bloed as ‘n versoening deur die geloof, om Sy geregtigheid te bewys deurdat Hy die sondes ongestraf laat bly het wat tevore gedoen is onder die verdraagsaamheid van God (Christus, deur Sy versoenende dood is die persoonlike metode waardeur waardeur God die genade van Sy regverdigende  genade aan die gelowige sondaar bewys. Bloed staan vir die vrywillige opgee van Sy lewe.

Versoening(Propitiation) - Hilasmos:

Verwant aan hileos (genadig, versoenend). ‘n Boetedoening waardeur  sondes bedek en betaal word. Word van Christus  gebruik wat aandui dat Hy Self deur sy versoenende offer die weg is waardeur God genade betoon aan die sondaar wat glo in Christus as die Een wat daarvoor voorsien is.

1 Jn 2:2:En Hy is ‘n versoening vir ons sondes, en nie alleen vir ons s’n nie, maar ook van die van die hele wêreld. (Beteken dat voorsiening gemaak word vir die hele wêreld sodat niemand deur Goddelike  verkiesing uitgesluit word van  die omvang van God se genade nie; die werklikheid van versoening word egter net werkend op die wat glo.

1 Jn 4:10: Hierin is die liefde: nie dat ons God liefgehad het nie, maar dat Hy ons liefgehad het en Sy Seun gestuur het as ‘n versoening van ons sondes.

